
Ásta Kristín Guðmundsdóttir og Sigurður Már Einarsson. Fiskirannsóknir á vatnasvæði Laxár 
í Leirársveit 2021. HV 2022‐02. 

Í Laxá í Leirársveit árið 2021 veiddust 850 laxar, 106 urriðar, tvær bleikjur og einn hnúðlax. 
Hlutfall  smálaxa af heildarveiði var 91,6% og var 46,9%  sleppt aftur eftir veiði en 84,5% 
stórlaxa var sleppt. Laxveiði jókst um 41,7 % frá árinu 2020 en var 10,6% undir meðalveiði 
(1984  –  2020).  Urriðaveiði  árið  2021  var  lítið  eitt meiri  en  árið  2020  en  30,9%  undir 
meðalveiði  tímabilsins 1984 – 2020. Lax veiddist á 33 veiðistöðum  í Laxá og urriði á 24.  
Veiðistaður  nr.  21  (Miðfellsfljót)  var  gjöfulastur,  bæði  á  lax  (17,6%)  og  urriða  (17,9%).  
Bleikjurnar veiddust á veiðistað nr. 28 en hnúðlaxinn veiddist neðarlega í ánni, á veiðistað 
nr. 5.  Stangveiddur lax var á lengdarbilinu 43 – 91 cm og stangveiddur urriði á bilinu 36 – 
87 cm.  

Hlutdeild sjógenginna urriða af heildarveiði urriða í Laxá, neðan fiskvegarins, var 79,7% en 
ofan hans 53,1%. Laxveiði náði hámarki vikurnar 16. – 29. júlí (245 fiskar) en flestir urriðar 
veiddust í vikunni 23. – 29. júlí (36 fiskar). Í Selósi veiddust 19 laxar og 36 urriðar og var öllum 
stórlaxi sleppt auk 76,5% smálaxa og 5,6% urriða.  Hlutur staðbundinna urriða af heildarveiði 
urriða í Selósi var 22,2% og hlutur sjógenginna 19,4% (58,3% óþekkt). Í Þverá veiddust 18 
laxar og 15 urriðar og öllum laxi var sleppt auk 13,3% urriðaveiðinnar.   

Hlutur staðbundinna urriða af heildarveiði urriða  í Þverá var 93,3% og hlutur sjógenginna 
6,7%. Um  teljarann  í  Eyrarfossi  gengu  674  laxar  (624  smálaxar  og  50  stórlaxar)  og  673 
urriðar. Af stórlöxum gengu 62,0% í júlí og 28,0% í ágúst og af smálöxum gengu 54,0% í júlí, 
38,5%  í ágúst og 6,9%  í september. Stærstur hluti urriðans gekk um teljarann  í ágúst eða 
60,6% en 25,9% í júlí. Við yfirferð á myndböndum af löxum sem gengu um teljarann sumarið 



2021 varð ekki vart við laxa með útlitseinkenni sem bentu til eldisuppruna og ekki er vitað 
til þess að eldislaxar hafi komið fram í veiðinni í Laxá í Leirársveit 2021. Veiðihlutfall á laxi 
ofan  fiskvegar  var 22,4%  á  smálaxi og 44,0% á  stórlaxi. Hrognafjöldi  á  fiskgenga  farvegi 
(108.571 m2) efri hluta vatnasvæðisins árið 2021 var áætlaður 1.636.565 hrogn eða 15,1 
hrogn á m2 og var hlutdeild stórlaxahrogna 15,0%.  

Seiðavísitala fyrir lax á vatnasvæði Laxár í Leirársveit var 92,4/100 m2 að meðaltali, sú mesta 
sem  mælst  hefur  á  svæðinu;  107,3%  yfir  langtímameðaltali  (1993  –  2020).  Vísitala 
vorgamalla  seiða  var  55,4/100 m2  og  veturgamalla  seiða  28,7/100 m2.  Aukin  hlutdeild 
sleppinga á lifandi laxi úr veiðinni styrkir hrygningarstofninn hverju sinni. Seiðavísitala urriða 
var 22,8/100 m2 að meðaltali; 122% yfir langtímameðaltali (1993 – 2020). Þar af var vísitala 
urriðaseiða 17,7/100 m2 og vísitala veturgamalla seiða var 4,3/100 m2. 

Lykilorð: Stangveiði, Laxá í Leirársveit, vöktun, eldisáhrif, göngufiskur, urriði, lax, 
sjóbirtingur, seiðaþéttleiki, myndavélarteljari, stöðuvötn 

Inngangur 

Upptök Laxár í Leirársveit má að mestu rekja til þriggja stöðuvatna í Svínadal.  Efst þeirra er 

Geitabergsvatn  (0,93 km2),  í miðið er Glammastaðavatn, einnig nefnt Þórisstaðavatn  (1,37 

km2) og neðst er Eyrarvatn (0,82 km2) (Sigurjón Rist, 1990).  Úr Eyrarvatni rennur Laxá 14,7 km 

leið um gróið  landbúnaðarsvæði og  fellur  til  sjávar  í Grunnafjörð  (Sigurður Már Einarsson, 

1998).  Um tveimur km neðan við Eyrarvatn er Eyrarfoss sem áður var algjör farartálmi fyrir 

uppgöngufiska.  Árið 1950 var byggður fiskvegur við fossinn sem síðan var endurgerður árið 

1975  (Hafdís Hauksdóttir,  1999).    Við  opnun  þessarar  farleiðar  lengdist  fiskgengur  árhluti 

vatnasvæðisins úr 12,5 km í um 22,5 km frá ósi í Grunnafirði að ófiskgengum fossi í Draghálsá 

(Sigurður Már Einarsson, 1998).  Á fiskgenga hlutanum eru nokkrar hliðarár af dragáruppruna 

(Sigurjón Rist, 1990) sem nýtast sem hrygningar‐ og uppeldissvæði fyrir laxfiska.  Helstar þeirra 

eru,  auk Draghálsár,  Kúvallará, Glammastaðaá, Grjótá,  Súluá og  Skarðsá  (1. mynd).    Tvær 

stuttar  ár  tengja  stöðuvötnin  saman;  Þverá,  sem  rennur  á  milli  Geitabergsvatns  og 

Glammastaðavatns, og Selós, sem rennur á milli Glammastaðavatns og Eyrarvatns.   

Á vatnasvæði Laxár í Leirársveit er stunduð stangveiði á laxi og silungi.  Í Laxá er meðalveiði 

957 laxar (1984 – 2020) og 156 urriðar (1987 – 2020) (Guðmunda Björg Þórðardóttir og Guðni 

Guðbergsson, 2021).  Smálax er ríkjandi í laxveiðinni á svæðinu en urriðaveiðin samanstendur 

af  hvorutveggja,  staðbundnum  stofni  og  sjógöngustofni  (Ásta  Kristín  Guðmundsdóttir  og 

Sigurður Már  Einarsson,  2021).    Fjöldi  veiðistaða  í  Laxá  er 58 og  eru  49 þeirra neðan  við 

Eyrarfoss en 9 veiðistaðir eru skráðir á svæðinu  frá Eyrarfossi að Eyrarvatni.    Í Selósi eru 9 

veiðistaðir  og  13  í  Þverá  (Ásta  Kristín Guðmundsdóttir  og  Sigurður Már  Einarsson,  2013).  

Veiðitímabilið í Laxá er frá 14. júní – 28. september ár hvert og leigðar eru út allt að 7 stangir, 

mismargar innan veiðitímans, og fluga er eina leyfilega agnið.  Í Selósi og Þverá er stangveiði á 

flugu leyfð á tímabilinu 27. júní – 24. september, ein stöng í hvorri á.  Auk þess er stangveiði 

(silungsveiði) jafnframt leyfð í vötnunum þremur, á tímabilinu 1. apríl – 25. september, en í 

þeim eru engar takmarkanir á agni né stangafjölda.  Í Laxá, Þverá og Selósi er mælst til þess að 

öllum stórlaxi sé sleppt.  Frá árinu 1993 hafa fiskistofnar á vatnasvæði Laxár í Leirársveit verið 

rannsakaðir og til eru samfelld gögn frá þeim tíma um útbreiðslu  laxfiska, vöxt og þéttleika 

seiða  (Ásta Kristín Guðmundsdóttir og  Sigurður Már  Einarsson, 2021).   Ganga  laxfiska um 

fiskteljara í Eyrarfossi í Laxá hefur verið skráð frá árinu 2000 (Ásta Kristín Guðmundsdóttir og 

Sigurður Már Einarsson, 2018).  Vorið 2020 var ný gerð af fiskteljara (Árvaki myndavélarteljari) 

tekin í notkun en með honum fæst nákvæmt mat á fjölda göngufiska eftir tegundum, þar sem 

myndbönd eru greind af hverjum  fiski.   Laxá  í Leirársveit er eitt þeirra vatnsfalla sem tilheyra 

vöktunarneti þar sem metin eru hugsanleg áhrif vaxandi sjókvíaeldis hér við  land á  íslenska 

laxastofna  (Ragnar  Jóhannsson,  Sigurður  Guðjónsson,  Agnar  Steinarsson  og  Jón  Hlöðver 

Friðriksson, 2017).  Með þeirri myndgreiningu á göngunni sem hér hefur verið lýst gefst kostur á 

að greina fiska sem bera ytri eldiseinkenni og sloppið hafa úr sjókvíaeldi.  

Vatnshiti hefur verið skráður  í fiskveginum  í Eyrarfossi frá því um mitt ár 2003 (Ásta Kristín 

Guðmundsdóttir og Sigurður Már Einarsson, 2021) og stærð og gæði búsvæða straumvatna á 

vatnasvæðinu voru metin árið 1998  (Sigurður Már Einarsson, 1998a) og endurskoðuð árið 

2013 (Ásta Kristín Guðmundsdóttir og Sigurður Már Einarsson, 2013).  Fjölmargar skýrslur hafa 

verið gefnar út af Veiðimálastofnun og síðar Hafrannsóknastofnun (frá 1. júlí. 2016), þar sem 

niðurstöður  fyrrgreindra  rannsókna  voru  kynntar,  auk  úrvinnslu  og  framsetningar  á 

veiðgögnum ár hvert.   Þær skýrslur sem ekki er vitnað til  í þessu riti eru birtar sem  ítarefni, 

aftan við heimildaskrá, og eru aðgengilegar á heimasíðu stofnunarinnar (www.hafogvatn.is).  

Í þessari skýrslu verða niðurstöður fiskirannsókna ársins 2021 á vatnasvæði Laxár í Leirársveit 

kynntar.  

 

 

Aðferðir 

Upplýsingar  um  stangveiði  ársins  í  Laxá  í  Leirársveit  árið  2021  voru  fengnar  úr  Skrínunni, 

veiðigagnagrunni Hafrannsóknastofnunar og Fiskistofu.  Við úrvinnslu stangveiðinnar var fjöldi 

fiska skilgreindur eftir tegund og afla, þ.e. veiði að frádregnum sleppingum (veiða og sleppa), 

auk þess sem  laxveiðin var sundurliðuð eftir kyni og sjávaraldri og meðalþyngd hvers hóps 

tilgreind.  Mörkin á milli smálaxa (eitt ár í sjó) og stórlaxa (tvö ár í sjó) eru skilgreind þannig að 

hrygnur 3,5 kg og þyngri og hængar 4,0 kg og þyngri  teljast  til  stórlaxa og þeir  fiskar  sem 

einungis hafa skráða lengd í veiðibókum er gefin reiknuð þyngd út frá þekktu sambandi lengdar 

og  þyngdar  (þyngd  =  0,00002159*lengd2,83307)  (Guðmunda  Þórðardóttir  og  Guðni 

Guðbergsson, 2021).   Lengdardreifing  laxa og urriða  í  stangveiðinni var  skoðuð og höfð  til 

hliðsjónar við úrvinnslu teljaragagna.  Langtímagögn um stangveiðina í Laxá voru tekin saman 

og  veiði  ársins  2021  borin  saman  við meðalveiði  tímabilsins  1984  –  2020  auk  þess  sem 

stangveiði ársins 2021 var sundurliðuð eftir veiðistöðum (viðauki 1).  Gögn um stangveiðina á 

efra svæðinu  í Selósi og Þverá voru  tekin saman á sama hátt og  í Laxá og borin saman við 

gagnaröð frá árinu 2009.   Veiði á urriða á vatnasvæðinu var sundurliðuð eftir svæðum með 

það til hliðsjónar hvort um staðbundinn eða sjógenginn fisk var að ræða. 

Búnaður (Árvaki) til fisktalningar og greiningar á göngufiski í Laxá í Leirársveit var komið fyrir í 

fiskveginum í Eyrarfossi þann 15. júní 2021.  Búnaðurinn tekur myndbönd af hverjum fiski og 

hefur honum áður verið ítarlega lýst (Ásta Kristín Guðmundsdóttir og Sigurður Már Einarsson, 

2021).  Ganga laxfiska um teljarann var skráð frá 23. júní – 1. október og var búnaðurinn tekinn 

upp  þann  5.  október.    Góð  tengsl  eru  á  milli  hæðar  (þykktar)  og  lengdar  laxfiska  og  í 

hugbúnaðinum Riverwatcher daily, þar  sem haldið er utan um  skráningu og útreikninga  á 

göngu  fiskanna  í gegnum  teljarann, var  lengd  laxins ákvörðuð með stuðlinum 6,0 en  lengd 

urriða ákvörðuð með stuðlinum 5,0 (lengd=5,0*þykkt) (Magnús Jóhannsson, Benóný Jónsson 

og  Ingi  Rúnar  Jónsson,  2014).    Til  að  ákvarða  mörkin  á  milli  smálaxa  og  stórlaxa  í 

teljaragögnunum  var  lengdardreifing  laxveiðinnar  í  stangveiðinni  borin  saman  við 

lengdardreifingu  laxagöngunnar úr teljaragögnum.    Í tilviki þessu þótti ástæða til að breyta 

stuðlinum  sem  notaður  var  til  að  ákvarða  lengd  laxanna  í  teljaragögnum  á  þann  hátt  að 

lengdardreifingin væri sambærileg þeim í veiðigögnunum.  Þannig var stuðullinn 5,6 notaður 

við ákvörðun lengdar á laxagöngunni og gögnin umreiknuð í reikniforritinu Excel.  Samkvæmt 

því var allur lax í teljaragögnum 69 cm og smærri skilgreindur smálax (1 ár í sjó) og lax 70 cm 

og  stærri  skilgreindur  stórlax  (2 ár  í  sjó).   Öll úrvinnsla og  framsetning á  stærð göngunnar 

miðast við nettó göngu, þ.e. fjöldi fiska sem gekk upp fyrir teljarann að frádregnum þeim fjölda 

sem gekk niður fyrir hann.   

Veiðihlutfall  (veiði/ganga*100)  var  reiknað  á  svæðinu  ofan  teljarans  en  þar  er  átt  við 

stangveiðina á veiðistöðum 31 – 36 í Laxá, auk veiðinnar í Selósi og Þverá.  Lax veiðist einnig í 

vötnunum í Svínadal, en sú veiði er óskráð.    

Heildarfjöldi hrogna í hrygningarstofni laxa ofan Eyrarfoss árið 2021 var reiknaður út frá mati 

á  fjölda eftirlifandi hrygna  í ánni eftir veiðitíma.   Það var gert með því að uppreikna  fjölda 

smálaxa og stórlaxa í teljaragögnum skv. kynjaskiptingu úr stangveiðinni (Skrínan).  Frá þeirri 

tölu var  fjöldi  landaðra hrygna ofan  teljarans dreginn og þannig stóð eftir  fjöldi eftirlifandi 

hrygna, skipt í smálax og stórlax.  Fjöldi hrogna hjá hverri hrygnu var reiknaður út frá sambandi 

hrognafjölda og þyngdar hjá smálaxi og stórlaxi (Þórólfur Antonsson, Sigurður Már Einarsson 

og Guðni Guðbergsson, 2002).  Reiknaður var út fjöldi hrogna á hvern fermetra aðgengilegra 

farvega í straumvatni ofan við Eyrarfoss en flatarmál þeirra er samtals 108.571 m2 (Ásta Kristín 

Guðmundsdóttir  og  Sigurður  Már  Einarsson,  2013).    Hlutfall  stórlaxahrogna  af 

heildarhrognafjöldanum var reiknað. 

Seiðamælingar voru gerðar á vatnasvæði Laxár í Leirársveit dagana 20. og 28. ágúst 2021.  Til 

langs  tíma hafa átta stöðvar verið rafveiddar á vatnasvæðinu  (nr. 1  ‐ 4 og 6  ‐ 9)  (1. mynd; 

viðauki 3).    Fjórar  stöðvanna eru  á  svæðinu ofan  Laxár, þ.e.  í Draghálsá  (nr. 1), Kúvallará           

(nr. 2), Þverá  (nr. 3) og Glammastaðaá  (nr. 4), þrjár  í Laxá  (nr. 6, 7  (eða 7,5) og 8) og ein  í 

hliðaránni Skarðsá (nr. 9).  Einni rafveiðistöð (nr. 6,8) hefur verið bætt við árlegar seiðmælingar 

í Laxá og er hún rétt neðan við ármót Grjótár og var veidd í fyrsta sinn árið 2020.  Undanfarin 

þrjú ár hefur verið rafveitt á stöð nr. 7,5 í stað stöðvar nr. 7 áður.  Tekin hefur verið ákvörðun 

að halda stöð nr. 7,5 inni í reglulegri vöktun í Laxá en sleppa þeirri nr. 7, þar sem einungis 400 

m eru á milli stöðvanna.  Aðferðum við rafveiðar og sýnatöku hefur áður verið lýst (Ásta Kristín 

Guðmundsdóttir og Sigurður Már Einarsson, 2011).  Við úrvinnslu gagna var meðallengd (cm) 

allra  seiðaárganga af hverri  tegund  reiknuð og borin  saman við  langtímameðaltal.   Vísitala 

seiðaþéttleika (fjöldi seiða á hverja 100 m2 af botnfleti árinnar  í einni umferð  í rafveiði) var 

reiknuð  fyrir  alla  aldurshópa  af  hverri  tegund,  á  hverri  stöð  og  fyrir  allar  stöðvar  í  heild.  

Holdastuðull  (K)  var  reiknaður  fyrir  alla  seiðaárganga  hverrar  tegundar  (Holdastuðull  = 

þyngd/lengd3*100) (Bagenal og Tesch, 1978) en hann segir til um hversu vel seiðin eru á sig 

komin.  Holdastuðull nærri 1,0 lýsir laxa‐ og urriðaseiðum í meðalholdum.   

 

 

Niðurstöður 

Stangveiði í Laxá 

Í Laxá árið 2021 veiddust 850 laxar, 106 urriðar, tvær bleikjur og einn hnúðlax (Tafla 1). Hlutfall 

smálaxa af heildarveiðinni var 91,6% og þar af var 46,9% sleppt aftur eftir veiði.  Af stórlöxum 

(8,4% af heildarveiðinni) var 84,5% sleppt (Tafla 1; Tafla 2).  Meðalþyngd smálaxa var 2,51 kg 

og meðalþyngd stórlaxa 4,54 kg (Tafla 2).  Laxveiðin árið 2021 (850 fiskar) jókst um 41,7 % frá 

árinu 2020 og var  jafnframt sú mesta  frá árinu 2015 en 10,6% undir meðalveiði tímabilsins 

1984  –  2020  (951)  (2.  mynd).    Af  heildarveiði  urriða  í  Laxá  var  26,4%  sleppt  (tafla  1). 

Urriðaveiðin  (106)  árið  2021  var  lítið  eitt meiri  en  árið  2020  en  30,9%  undir meðalveiði 

tímabilsins 1984 – 2020 (153) (3. mynd).  

Laxveiði var skráð á 33 veiðistaði í Laxá og urriðaveiði á 24 veiðistaði (Viðauki 1).  Veiðistaður 

nr. 21 (Miðfellsfljót) var gjöfulastur hjá hvorri tegund um sig, þar sem 17,6% laxveiðinnar og 

17,9% urriðaveiðinnar var dregin á land.  Bleikjurnar tvær veiddust báðar á veiðistað nr. 28, 

nokkuð  neðan  við  Eyrarfoss,  en  hnúðlaxinn  veiddist  neðarlega  í  ánni,  á  veiðistað  nr.  5.  

Stangveiddur lax var á lengdarbilinu 43 – 91 cm (Viðauki 2) og stangveiddur urriði á bilinu 36 

– 87 cm (Viðauki 3).   

Í  Laxá  ofan  fisvegarins  veiddust  125  laxar  á  sex  veiðistöðum    og  32  urriðar  á  fjórum 

veiðistöðum (Tafla 1; Viðauki 1).   Hlutur laxveiðinnar ofan teljarans af heildarveiðinni  í Laxá 

var 14,7% og hlutur urriðaveiðinnar var 30,2%.  Þrír veiðistaðir ofan teljarans gáfu yfir 30 laxa 

hver en flestir (34) veiddust á veiðistað nr. 33 (4,0% af heildarveiðinni í Laxá).  Veiðistaður nr. 

36 (næstur Eyrarvatni) gaf 16 urriða, þ.e. 15,1% af heildarveiði á urriða í Laxá. Hlutfallslega var 

meiru  sleppt ofan  fiskvegarins  en  neðan hans,  bæði  af  laxi og  urriða  (Tafla  1).   Hlutdeild 

sjógenginna urriða af heildarveiði urriða í Laxá neðan fiskvegarins var 79,7% (20,3% óþekkt, 

þ.e. ekki  tilgreint hvort um  sjógenginn eða  staðbundinn urriða var að  ræða) en ofan hans 

53,1% (46,9% óþekkt) (Tafla 3).  

Jafn stígandi var í laxveiðinni fyrstu fimm vikur veiðitímabilsins og náði hún hámarki vikurnar 

16. – 29. júlí er veiddust samanlagt 245 fiskar (4. mynd).  Töluverður niðurdráttur kom í veiðina 

í  ágúst  en  í  lok mánaðarins  glæddist  hún  aftur  og  veiddust  100  laxar  vikuna  10.  –  16. 

september.  Silungsveiðin dreifðist yfir megnið af veiðitímanum en flestir urriðar voru dregnir 

á land í vikunni 23. – 29. júlí (36 fiskar) og 27. ágúst – 2.sept (14) (4. mynd).  Bleikjurnar veiddust 

annarsvegar um mánaðarmótin júlí ‐ ágúst og hinsvegar um mánaðarmótin ágúst – september.  

Hnúðlaxinn veiddist í fjórðu viku júlí (4. mynd).  

Fjöldi þeirra  laxa  sem  sleppt var eftir veiðina  í Laxá árið 2021 var 52,1% af heildarveiðinni          

(5. mynd).  Hlutfallslega var mestu sleppt árið 2020 ( 58,7%) en hlutfallslega minnstu árið 2014 

(20,2%). 

Stangveiði í Selósi og Þverá 

Í Selósi árið 2021 veiddust 19  laxar  (17  smálaxar og 2  stórlaxar; hængur og hrygna) og 36 

urriðar  (Tafla  1).    Öllum  stórlaxi  var  sleppt  auk  76,5%  smálaxaveiðinnar  og  5,6% 

urriðaveiðinnar.  Hlutur staðbundinna urriða af heildarveiði urriða í Selósi var 22,2% og hlutur 

sjógenginna 19,4% (58,3% óþekkt) (Tafla 3).  Meðalþyngd smálaxa var 2,47 kg og var hlutdeild 

smálaxahrygna 47,1% og meðalþyngd stórlaxanna tveggja var 4,25 kg  (Tafla 2).   Laxveiðin  í 

Selósi jókst um 72,7% á milli ára en var 19,7% undir meðalveiði áranna 2009 – 2020 (sem er 

24  fiskar)  og  urriðaveiðin  þrefaldaðist  á  milli  ára  og  var  54,3%  yfir  langtímameðalveiði               

(23 fiskar) (6. mynd). 

Í Þverá veiddust 18 laxar (17 smálaxar og 1 stórlaxahængur) og 15 urriðar (Tafla 1).  Öllum laxi 

var sleppt auk 13,3% urriðaveiðinnar.  Hlutur staðbundinna urriða af heildarveiði urriða í Þverá 

var 93,3% og hlutur sjógenginna 6,7% (Tafla 3).  Meðalþyngd smálaxa var 2,65 kg og hlutdeild 

smálaxahrygna var 47,1% (Tafla 2).  Laxveiðin í Þverá meira en fjórfaldaðist á milli ára og var 

jöfn meðaltali áranna 2009 – 2020 (18 fiskar) og veiði á urriða, sem tæplega tvöfaldaðist, var 

45,6% undir langtímameðaltali (28 fiskar) (6. mynd). 

Fisktalning og veiðihlutfall 

Ganga laxfiska (nettó; upp mínus niður) um teljarann í Eyrarfossi var 674 laxar (624 smálaxar 

og 50 stórlaxar) og 673 urriðar (7. mynd; Tafla 4).  Í júní (upphaf talninga 23. júní) gekk 1,3% 

laxagöngunnar um  teljarann, 54,6%  í  júlí, 37,7%  í ágúst og 6,4%  í  september  (Tafla 4).   Af 

stórlöxum gengu 62,0% í júlí og 28,0% í ágúst og af smálöxum gengu af heildargöngu 54,0% í 

júlí, 38,5% í ágúst og 6,9% í september.  Stærstur hluti urriðans gekk um teljarann í ágúst eða 

60,6% en 25,9% í júlí (tafla 4).  

Reiknuð  lengd  laxa út frá teljaragögnum var minnst 38 cm en mest 84 cm en stærstur hluti 

laxagöngunnar var á bilinu 52 – 74 cm (7. mynd).  Reiknuð lengd urriða út frá teljaragögnum 

var minnst  20  cm  og mest  75  cm  en meginpartur  urriðagöngunnar  var  á  bilinu  36  –  60                   

(8. mynd). 

Þann 14. júlí hafði helmingur stórlaxa af heildargöngu þeirra farið um teljarann, þann 28. júlí 

hafði helmingur smálaxa gengið um teljarann og þann 7. ágúst hafði helmingur urriða gengið 

upp teljarann (9. mynd).  

Við yfirferð á myndböndum af löxum sem gengu um teljarann sumarið 2021 varð ekki vart við 

laxa með útlitseinkenni sem bentu til eldisuppruna og ekki er vitað til þess að eldislaxar hafi 

komið fram í veiðinni í Laxá í Leirársveit 2021. 

Veiðihlutfall á laxi ofan fiskvegar var í heildina 24,0%; þ.e. 22,4% á smálaxi og 44,0% á stórlaxi 

og veiðhlutfall á urriða var 12,3%. (Tafla 5).   

Hrognatölur 

Laxaganga upp fyrir  teljarann í Eyrarfossi, að frádregnum aflanum (drepnum fiski) ofan hans 

skildi eftir til hrygningar 233 smálaxahrygnur og 24 stórlaxahrygnur (Tafla 6).   Samanlagður 

hrognafjöldi á fiskgenga farvegi (108.571 m2) efri hluta vatnasvæðisins árið 2021 var áætlaður 

1.636.565 hrogn eða 15,1 hrogn á m2 og var hrognamagnið tæplega 47% meira en árið 2020 

(Tafla 7).  Hlutdeild stórlaxahrogna af heildarhrognafjöldanum var 15,0% (Tafla 7).   

Seiðamælingar 

Í seiðamælingum á vatnasvæði Laxár í Leirársveit árið 2021 veiddust 873 laxaseiði af fjórum 

árgöngum (0+, 1+, 2+, 3+) (Tafla 8), 213 urriðaseiði af þremur árgöngum (0+, 1+, 2+) (Tafla 9), 

8 bleikjuseiði; vorgömul (0+) og veturgömul (1+) og 50 hornsíli (Tafla 10).   

Seiðavísitala 

Seiðavísitala fyrir lax á vatnasvæði Laxár í Leirársveit árið 2021 var 92,4/100 m2 að meðaltali 

(Tafla 11; 10. mynd).  Þetta er hæsta seiðavísitala sem mælst hefur í seiðamælingum á svæðinu 

(1993 – 2021) og var 107,3% yfir meðaltali (1993 – 2020; 44,6/100 m2) (10. mynd).  Vísitala 

vorgamalla seiða var 55,4/100 m2(149% yfir  l.m.t.), vísitala veturgamalla seiða var 28,7/100 

m2 (83% yfir l.m.t.) og tveggja vetra seiða var 7,9/100 m2 (36% yfir l.m.t.) (11. mynd).  Vottur 

af  þriggja  vetra  seiðum  veiddist  á  vatnasvæðinu,  0,4/100  m2  að  meðaltali.    Hæst  var 

seiðavísitalan á  rafveiðistöðvum  í Þverá  (nr. 3) eða 220,9/100 m2 og  fyrir neðan Eyrarvatn       

(nr. 6), 206,8/100 m2  (Tafla 11).    Í báðum  tilfellum munaði mestu um þéttleika vorgamalla 

seiða sem var 198,8/100 m2 á þeirri fyrrnefndu og 180,7/100 m2 á þeirri síðarnefndu.  Minnstur 

var þéttleikinn á rafveiðistöðvum  í Skarðsá (nr. 9) (21,4/100 m2) og  í Glammastaðaá (nr. 4) 

(22,9/100 m2) en á hvorugri stöðinni veiddust vorgömul (0+) laxaseiði.   

Seiðavísitala fyrir urriða var 22,8/100 m2 að meðaltali og var 122% yfir meðaltali (1993 – 2020; 

10,3/100 m2) (Tafla 12; 12. mynd).  Vísitala vorgamalla urriðaseiða var 17,7/100 m2 ( 145% yfir 

l.m.t.) og vísitala veturgamalla seiða var 4,3/100 m2 (87% yfir l.m.t.) (13. mynd).  Mestur var 

þéttleiki urriðaseiða á rafveiðistöðvum neðan við Eyrarvatn (nr. 6) (42,0/100 m2) og  í Þverá 

(nr. 3) (41,9/100 m2) en minnstur á rafveiðistöð við Steinholtskvörn (nr. 8) (4,8/100 m2) (Tafla 

12).  

Bleikjuseiði veiddust í Kúvallará (nr. 2) (6,6/100 m2) og fyrir neðan Eyrarvatn (nr. 6) ( 1,1/100 

m2) og var seiðavísitalan 0,8/100 m2 að meðaltali (Tafla 11).  Vísitala hornsíla var 5,0/100 m2 

að meðaltali (Tafla 12).  

Lengd 

Meðallengd vorgamalla (0+) laxaseiða var 4,4 cm en veturgömul (1+) laxaseiði voru 6,8 cm að 

meðaltali (Tafla 8).  Tveggja vetra (2+) seiðin voru 9,3 cm að meðaltali en þau þriggja vetra (3+) 

sem jafnframt voru einungis fjögur talsins voru 10,2 cm að meðaltali.  Vorgömlu seiðin voru 

3,0% yfir langtímameðaltali (1993 – 2020), þau veturgömlu lítilsháttar undir því (1,0%) og þau 

tveggja vetra 4,0% yfir því (14. mynd).  

Vorgömul (0+) urriðaseiði voru 4,8 cm að meðaltali, veturgömul (1+) voru 6,5 cm og tveggja 

vetra (2+) voru 10,5 cm (tafla 9).  Vorgömlu urriðaseiðin voru 6,0% yfir langtímameðaltali, en 

þau veturgömlu 15,1% undir því (15. mynd).   

Vorgömul (0+) bleikjuseiði voru 4,3 cm en aðeins eitt veturgamalt seiði veiddist og var það 7,2 

cm (Tafla 10).  Hornsílin voru 3,9 cm að meðaltali (Tafla 10).   

Holdastuðull 

Holdastuðull (K) allra árganga laxaseiða var 1,06 að meðaltali, bleikjuseiða 0,98 og urriðaseiða 
1,11 (tafla 13).  
 
 
 
 
 

Umræður 

Bráðabirgðatölur  Hafrannsóknastofnunar  um  heildarstangveiði  laxa  í  náttúrulegum 

veiðiám á Íslandi árið 2021 voru um 23.500 laxar og er þetta fimmta minnsta stangveiði 

villtra laxa frá upphafi skráningar í rafrænan gagnagrunn árið 1974 (Hafrannsóknastofnun, 

2021).   Einkum tvennt ræður stofnstærð laxa sem gengur í árnar ár hvert.  Annars vegar er 

það stærð gönguseiðaárganga (einu og tveimur árum fyrr) og hinsvegar endurheimtuhlutfall 

úr sjávardvölinni.   Á öllu vestanverðu  landinu,  frá Reykjanesi til Norðurlands Vestra, var 

lítilsháttar  aukning  á milli  ára  í meðalveiði  hvers  landshluta  en  í  öðrum  landshlutum 

minnkaði meðalveiðin  á milli  ára.    Lífsferill Atlantshafslaxinn  er  flókinn  og  skýringar  á 

sveiflum í stofnstærð og veiði geta bæði tengst ferskvatnshluta lífsferilsins og sjávardvöl 

laxins. 

Laxveiði  í  Laxá  í  Leirársveit  er  að  stærstum  hluta  borin  uppi  af  smálaxagöngum.  

Samdráttur í laxveiði hefur einkennt stangveiðina í Laxá í Leirársveit undanfarinn áratug 

og tilheyra honum sex lökustu veiðiár tímabilsins 1984 – 2021. Þetta gerist þrátt fyrir að 

seiðabúskapur hafi mælst góður á þessum árum.  Sumpart hefur þessi niðursveifla verið 

skýrð með þeim áhrifum sem breytingar í sjávarumhverfinu hafa haft á íslenska laxastofna 

og birst hafa  í miklum  sveiflum  í veiðinni  s.l. áratug.   Breytingar á hitafari og átu sjávar 

endurspeglast í misgóðum vexti laxa í sjávardvölinni.  Þegar göngur og veiði er léleg fer það 

oftast saman að meðalþyngd laxa fer niður (Guðmunda Þórðardóttir og Guðni Guðbergsson, 

2021;  ICES,  2021).    Vöxtur  unglaxa  í  sjó  hefur  verið  mældur  í  langri  gagnaröð  í 

hreistursýnum í Norðurá í Borgarfirði (1988 – 2021), en ætla má að laxar úr Norðurá dvelji 

á svipuðum beitarsvæðum í sjó og aðrir laxastofnar af Vesturlandi.  Þar hafa komið fram 

hámarktæk tengsl vaxtar unglaxa á fyrsta ári sjávardvalarinnar við veiði smálaxa af sama 

árgangi, þannig að þegar laxinn hefur vaxið vel eru laxagöngur og veiði betri (Ásta Kristín 

Guðmundsdóttir og Sigurður Már Einarsson, 2021a). 

Í vöktunarmælingum á seiðaframleiðslu Laxár sem staðið hafa yfir  frá 1993 koma  fram 

verulegar sveiflur á seiðaframleiðslu vatnasvæðisins (9. mynd).  Þar koma fram toppar og 

lægðir  sem  tengjast  stærð hrygningarstofnsins, hitafari og  rennslisháttum  (Ásta Kristín 

Guðmundsdóttir,  Sigurður Már  Einarsson  og  Jóhannes Guðbrandsson,  2020).   Nýliðun 

seiða  hefur  þannig mælst mikil  árin  2003  –  2004,  2009  –  2011  og mjög  góð  nýliðun 

samfellt  frá  árinu  2017.    Þannig  hefur  aldrei  áður mælst meira magn  laxaseiða  en  í 

haustmælingunum 2021.  Talið er að breyting sem gerð var á útfalli Eyrarvatns árið 2010 

hafi  valdið  seiðadauða  á  mikilvægu  uppeldissvæði  sem  síðar  leiddi  af  sér  minni 

gönguseiðaárganga (Ásta Kristín Guðmundsdóttir og Sigurður Már Einarsson, 2021).  Var 

þessi breyting færð í fyrra horf árið 2016 og í kjölfarið hefur seiðavísitala farið hækkandi 

á nýjan leik og veiðin farið vaxandi.  Jafnframt hafa veiðimenn verið hvattir til þess að sleppa 

lifandi laxi úr veiðinni og hefur hlutdeild þeira laxa sem sleppt er aukist hin síðari ár og var 

rúmlega  helmingi  laxveiðinnar  sleppt  úr  Laxá  árið  2021.    Þessi  þróun  styrkir  án  efa 

hrygningarstofninn  og  er  líkleg  til  að  geta  að  einhverju  leyti  vegið  upp  á móti  þeim 

afföllum sem kunna að verða á seiðaárgöngum bæði í ferskvatni og sjó. 

Miklar breytingar hafa átt sér stað á veðurfari undanfarin ár, þar sem hækkandi  lofthiti 

hefur valdið því að snjór sest síður í fjallendi og snjómiðlun úr fjöllum því ekki sambærileg 

við  fyrri tíð.   Þótt Laxá eigi uppruna á þremur stöðuvötnum sem miðla vatni  í ána geta 

langvarandi  þurrkar  leikið  ána  illa  og  er  skemmst  að minnast  sumarsins  2019,  þegar 

vatnsmiðlun  í  Laxá  var orðin afar  lítil  snemma  sumars og nær ekkert  rigndi  frá maí  til 

ágústloka.  Vatnsmagn í farvegum Laxár dróst mikið saman (Ásta Kristín Guðmundsdóttir 

o.fl., 2020) og  líklegt er að þessi staða hafi valdið afföllum á þeim seiðum sem gengu til 

sjávar og jafnframt yngri og uppvaxandi seiðaárgöngum.  

Laxveiði ársins 2021 í Laxá var sú mesta á síðustu fimm árum og jókst um rúm 40% á milli 

ára en var engu að síður 10,6% undir meðalveiði.  Fisktalning í Eyrarfossi árið 2021 sýndi 

að  stærð  laxagöngunnar upp  teljarann  jókst um 59%  frá því  sem hún var árið 2020 en 

stærð urriðagöngunnar árið 2021 (672) var u.þ.b. 7% minni en árið á undan (722) (Ásta 

Kristín  Guðmundsdóttir  og  Sigurður  Már  Einarsson,  2021a).    Veiðihlutfall  á  laxi  er 

tiltölulega  lágt  á  efra  svæði  árinnar  eða  23,9%  árið  2021  en  var  nokkru  hærra  2020 

(30,5%).  Algengt er að veiðihlutfall á laxi í íslenskum ám sé mun hærra  eða á bilinu 40 – 

60% (Ingi Rúnar Jónsson, Þórólfur Antonsson og Sigurður Guðjónsson, 2008).  Teljarinn í Laxá 

er hins vegar ofarlega á vatnasvæðinu og tiltölulega fáir veiðistaðir ofan teljarans.  Þá er 

líklegt að laxinn hverfi úr veiði þegar hann gengur inn vötnin, en gefi ekki færi á sér fyrr 

en nær dregur hrygningu er hann fer að leita að hrygningarstöðum, svo sem í Þverá, Selós 

og  í útfalli Laxár neðan við Eyrarvatn.   Stórir stofnar af staðbundnum urriða alast upp  í 

vötnunum  þremur  og  leita  til  hrygningar  í  Draghálsá,  Þverá,  Selósi  og  í  Laxá,  neðan 

Eyrarvatns.    Um  teljarann  í  Eyrarfossi  ganga  hinsvegar  bæði  staðbundinn  urriði  og 

sjóbirtingur en ekki hefur reynst unnt að skera úr um hlutfall hvorrar gerðar um sig.  Það 

er því vandkvæðum bundið að meta veiðihlutfall á urriða sem gengur um  fiskteljarann.  

Urriði gengur mun seinna en laxinn fram ána og er því mun styttri tíma í veiði.  Áhugavert 

væri að meta  far urriðans á svæðinu ofan við Eyrarfoss með útvarpsmerkjum og kanna 

þannig  nákvæmlega  útbreiðslu  hans.    Einnig  væri  unnt  að  beita  merkingum  með 

utanáliggjandi merkjum til að kanna hvar þessir fiskar koma fram í veiði. 

Laxveiðina  í  Laxá  árið  2021 má  að mestu  rekja  til  tveggja  klakárganga;  2016,  sem  var 

metinn lítillega undir meðallagi að stærð, og 2017, sem var metinn vel yfir meðallagi stór.  

Seiðamælingar gáfu  til kynna að þessir árgangar gætu  skilað a.m.k. meðallagi  sterkum 

gönguseiðaárgangi til sjávar vorið 2020.  Laxveiðin árið 2022 mun að líkindum verða borin 

uppi af klakárgöngum 2017 og 2018 og miðað við mælingar á þéttleika þeirra, bæði sem 

0+ seiði og 1+ seiði, var hægt að vænta þess að gönguseiðaárgangurinn 2021 gæti orðið 

vel yfir meðallagi  stór.    Í þessu  samhengi er þó  rétt að geta þess að erfitt er að áætla 

hversu mikil áhrif hinir ýmsu umhverfisþættir geta haft á uppvöxt seiða þann tíma sem 

þau dvelja í ánni.  Þó virðast niðurstöður seiðamælinga í Laxá í Leirársveit sýna, svo fremi 

sem  engin  alvarleg  umhverfisatvik  komi  fyrir,  að  von  sé  á  tiltölulega  sterkum 

gönguseiðaárgöngum allra næstu árin, sem geta gefið von um jákvæðar horfur í veiðinni 

svo fremi sem sjávarskilyrði séu hagstæð. 

Með tilkomu myndavélarteljara í Eyrarfossi er unnt að meta nákvæmlega stofnstærð laxa 

á aðgengilegum farvegum (m2) í straumvatni á efri hluta vatnasvæðisins.  Slíkar upplýsingar 

gefa m.a. færi á að meta stærð hrygningar (fjöldi hrogna) hverju sinni og var hún metin 

10,3 hrogn/m2 árið 2020 og 15,1 hrogn/m2 árið 2021.  Víða í ám á Vesturlandi er hrygning 

á bilinu 2 – 5 hrogn/m2(Ásta Kristín Guðmundsdóttir og Sigurður Már Einarsson, 2021b; 

Sigurður Már Einarsson og Ásta Kristín Guðmundsdóttir, 2021a, 2021b).      Í Laxá virðist 

þessi  tala mun  hærri,  en  bent  er  á  að  laxveiði  í  vötnunum  þremur  er  ekki  þekkt  og 

hrygningin er því eitthvað minni en þessir útreikningar gefa tilefni til.  Hins vegar er líklegt 

að hrygningin á þessu svæði þurfi að vera miklu meiri en almennt í straumvatni, einmitt 

vegna  vatnanna  þriggja,  en  þekkt  er  að  stöðuvötn  geta  tekið  þátt  í  uppeldi  laxaseiða 

(Einarsson, S.M., Mills, D.H. og Jóhanssson, V., 1990).  Allir árgangar laxaseiða hafa fundist í 

vötnunum (Sigurður Már Einarsson, 1994) og líklegast er að allt frá fyrsta ári leiti lax upp 

og niður í vötnin frá hrygningarstöðum við útföll ánna og í ánum ofan vatnanna.  Hlutdeild 

vatnanna í seiðauppeldi getur þannig verið umtalsverð en mjög erfitt er að meta mikilvægi 

þeirra í seiðaframleiðslunni.  

Mælt er með að viðhafa sömu veiðistjórnun og verið hefur í Laxá, Selósi og Þverá, þ.e. að 

leyfa eingöngu fluguveiðar og leggja áfram áherslu á að öllum stórlaxi sé sleppt.  Áfram er 

hvatt til þess að bragabót verði unnin á skráningu veiðinnar í vötnunum þremur en eins 

og kveðið er á um  í Lax‐ og silungsveiðilögum (Lög um  lax‐ og silungsveiði nr. 61/2006), 

ber  handhafa  veiðiréttar  að  sjá  til  þess  að  skýrslur  séu  gerðar  og  þeim  skilað  til 

Hafrannsóknastofnunar.   

Töflur 
Tafla  1.  Stangveiðin  (fjöldi  fiska)  eftir  tegundum  og  sjávaraldri  og  hlutdeild  sleppinga  (veitt  og  sleppt)  af 
heildarveiði hvers svæðið á vatnasvæði Laxár í Leirársveit árið 2021. 

 
 

 
Tafla 2. Laxveiðin (fjöldi (fj), aldur í sjó, kyn og meðalþyngd kg) á vatnasvæði Laxár í Leirársveit árið 2021. 

 
 
 

Fjöldi Landað Sleppt % sleppt Fjöldi Landað Sleppt % sleppt

Lax alls 850 407 443 52,1 125 27 98 78,4

Lax 1 ár í sjó 779 414 365 46,9 108 27 81 75,0

Lax 2 ár í sjó 71 11 60 84,5 17 0 17 100

Urriði 106 78 28 26,4 32 19 13 40,6

Bleikja 2 1 1 50,0

Hnúðlax 1 1 0 0,0

Fjöldi Landað Sleppt % sleppt Fjöldi Landað Sleppt % sleppt

Lax alls 19 4 15 78,9 18 0 18 100

Lax 1 ár í sjó 17 4 13 76,5 17 0 17 100

Lax 2 ár í sjó 2 0 2 100 1 0 1 100

Urriði 36 34 2 5,6 15 13 2 13,3

Bleikja

Hnúðlax

Veiði
Selós Þverá

Veiði
Laxá (öll áin) Laxá ofan Eyrarfoss

Laxá

Ár í sjó fj % meðalþ. fj % meðalþ. fj % meðalþ.

1 314 40,3 2,35 465 59,7 2,61 779 91,6 2,51

2 34 48,4 4,45 37 51,6 4,63 71 8,4 4,54

Alls 338 41,0 2,56 502 59,0 2,76 850 100 2,68

Selós

Ár í sjó fj % meðalþ. fj % meðalþ. fj % meðalþ.

1 8 47,1 2,4 9 52,9 2,53 17 89,5 2,47

2 1 50,0 4,4 1 50,0 4,1 2 10,5 4,25

Alls 9 47,4 2,62 10 52,6 2,69 19 100 2,66

Þverá

Ár í sjó fj % meðalþ. fj % meðalþ. fj % meðalþ.

1 8 47,1 2,3 9 52,9 2,97 17 94,4 2,65

2 1 100,0 4 1 5,6 4,00

Alls 8 44,4 2,3 10 55,6 3,07 18 100,0 2,73

Hrygnur Hængar Alls

Hrygnur Hængar Alls

Hrygnur Hængar Alls

Tafla 3. Fjöldi urriða í stangveiðinni á vatnasvæði Laxár í Leirársveit árið 2021 flokkaður eftir gerð, þ.e. sjógenginn, 
staðbuninn eða óþekkt.  

 
 
Tafla 4. Ganga (upp ‐ niður) laxfiska  um teljarann í Eyrarfossi í Laxá í Leirársveit árið 2021 (fjöldi fiska og hlutdeild 
í mánuði af heildargöngu).  Gangan var skráð frá 23. júní – 1. október 2021. 

 
 
 
Tafla 5. Veiðihlutfall á laxfiskum (veiði/ganga x 100) ofan teljarans í Eyrarfossi í stangveiðinni á vatnasvæði Laxár 
í Leirársveit árið 2021. 

 
 
 
Tafla 6. Hrognamagn reiknað á efra vatnasvæði Laxár í Leirársveit, ofan Eyrarfoss (Laxá, Selós og Þverá), haustið 
2021. Laxagöngunni er skipt upp í hænga og hrygnur, bæði hjá smálaxi og stórlaxi, út frá samsetningu veiðinnar 
úr veiðiskráningu  Skrínunnar. Afli (landaður fiskur) er veiði (skv. veiðiskráningu) að frádregnum löxum sem var 
sleppt. Eftirlifandi fiskar er gangan að frádregnum afla. Hrogn/m2 er hrognafjöldi á hvern fermetra af botnfleti 
straumvatna á vatnasvæðinu ofan Eyrarfoss = 108.571 m2. 

 
 
 
Tafla 7. Samantektartafla vegna útreiknings á fjölda laxahrogna ofan fiskvegarins í Eyrarfossi árin 2020 – 2021. 

 
 

Fj % Fj % Fj % Fj % Fj %

Staðbundinn 0 0,0 0 0,0 8 22,2 14 93,3 22 14,0

Sjógenginn 59 79,7 17 53,1 7 19,4 1 6,7 84 53,5

Óþekkt 15 20,3 15 46,9 21 58,3 0 0,0 51 32,5

Samtals 74 100 32 100 36 100 15 100 157 100

AllsLaxá neðri Laxá efri Selós Þverá
Gerð

Mánuður Urriði % Smálax % Stórlax % Lax alls %

Júní 3 0,4 4 0,6 5 10,0 9 1,3

Júlí 174 25,9 337 54,0 31 62,0 368 54,6

Ágúst 408 60,6 240 38,5 14 28,0 254 37,7

September 89 13,2 43 6,9 0 0,0 43 6,4

Október ‐1 ‐0,1 0 0,0 0 0,0 0 0,0

Samtals 673 100 624 100 50 100 674 100

Urriði Smálax Stórlax Lax alls Urriði Smálax Stórlax Lax alls Urriði Smálax Stórlax Lax alls

2020 41 103 20 123 722 343 60 403 5,7 30,0 33,3 30,5

2021 83 140 22 162 673 624 50 674 12,3 22,4 44,0 24,0

Ár
Stangveiði ofan teljara Fisktalning í Eyrarfossi Veiðihlutfall (%)

Hrygna Hængur Hrygna Hængur

Laxaganga (fjöldi) 251 373 24 26 674

Afli (fjöldi) 18 12 0 0 30

Eftirlifandi fiskar (fjöldi) 233 361 24 26 644

Hrogn (fjöldi) 1.391.307 245.258 1.636.565

Hlutfall % 85,0 15,0 100

Hrogn/m2 12,8 2,3 15,1

Ofan Eyrarfoss
Smálax Stórlax

Samtals

Smálax Stórlax Samtals Smálax Stórlax Samtals

2020 882.950 238.213 1.121.163 8,1 2,2 10,3 21,2

2021 1.391.307 245.258 1.636.565 12,8 2,3 15,1 15,0

Fj. hrogna hrygnt í ána Fj. hrogna á m2

Stórlaxahr. %Ártal

Tafla 8. Meðallengd (Ml), fjöldi (Fj) og staðalfrávik (St.dev) árganga laxaseiða eftir stöðvum í seiðamælingum á 
vatnasvæði Laxár í Leirársveit 20. og 28. ágúst 2021.  

 
 
 
Tafla 9. Meðallengd (Ml), fjöldi (Fj) og staðalfrávik (St.dev) árganga urriðaseiða eftir stöðvum í seiðamælingum á 
vatnasvæði Laxár í Leirársveit 20. og 28. ágúst 2021. 

 
 
 
Tafla 10. Meðallengd  (Ml),  fjöldi  (Fj) og  staðalfrávik  (St.dev) árganga bleikjuseiða og hornsíla eftir  stöðvum  í 
seiðamælingum á vatnasvæði Laxár í Leirársveit 20. og 28. ágúst 2021. 

 
 

Ml Fj St.dev Ml Fj St.dev Ml Fj St.dev Ml Fj St.dev

1 4,5 8 0,27 7,0 33 0,35 9,4 11 0,93 52

2 4,5 8 0,29 6,8 18 0,48 9,2 9 0,70 35

3 4,0 171 0,29 7,3 18 0,77 10,7 1 190

4 7,0 19 0,56 9,0 6 0,55 10,0 2 0,07 27

6 5,1 159 0,55 9,6 18 1,35 12,3 5 0,41 182

6,8 3,9 83 0,29 6,8 45 0,63 9,4 14 0,46 10,4 2 0,07 144

7,5 4,2 6 0,19 6,4 96 0,33 8,6 24 0,64 126

8 4,1 71 0,27 6,4 19 0,71 9,5 5 0,73 95

9 5,9 17 0,73 8,2 5 0,66 22

Allar st. 4,4 506 0,64 6,8 283 0,99 9,3 80 1,10 10,2 4 0,24 873

Fjöldi 

alls

3+
Stöð nr.

0+ 1+ 2+

Ml Fj St.dev Ml Fj St.dev Ml Fj St.dev

1 4,7 13 0,41 8,5 2 0,35 15

2 4,5 19 0,30 7,6 3 1,13 11,2 1 23

3 4,6 34 0,66 8,2 2 0,07 36

4 5,6 18 1,46 10,1 7 0,74 25

6 6,0 36 0,57 9,0 1 37

6,8 4,3 15 0,49 7,3 6 0,76 21

7,5 4,6 23 0,22 7,2 3 1,01 26

8 5,0 10 0,61 10

9 3,6 11 0,45 6,1 8 0,53 12,8 1 20

Allar st. 4,8 161 0,86 6,5 43 1,46 10,5 9 1,14 213

Fjöldi allsStöð nr.
0+ 1+ 2+

Ml Fj St.dev Ml Fj St.dev Ml Fj St.dev

1 0

2 4,4 6 0,27 7,2 1 7 4,2 33 0,49

3 0

4 0

6 4,3 1 1 3,2 16 0,83

6,8 0

7,5 0 5,8 1

8 0

9 0

Allar st. 4,3 7 0,25 7,2 1 8 3,9 50 0,81

Bleikja 

alls
Stöð nr.

Bleikja (0+) Bleikja (1+) Hornsíli

Tafla 11. Seiðavísitala (fjöldi seiða/100 m2)  lax og bleikju, á hverri stöð  í seiðamælingum á vatnasvæði Laxár  í 
Leirársveit 20. og 28. ágúst 2021. Meðaltal stöðva er sýnt eftir árgöngum og fyrir tegundina í heild. *Samanlagt 
flatarmál rafveiðistöðva. 

 
 
 
Tafla 12. Seiðavísitala (fjöldi seiða/100 m2) urriða og hornsíla, á hverri stöð í seiðamælingum á vatnasvæði Laxár 
í Leirársveit 20. og 28. ágúst 2021. Meðaltal stöðva er sýnt eftir árgöngum og fyrir tegundina í heild. *Samanlagt 
flatarmál rafveiðistöðva. 

 
 
 
Tafla 13. Meðaltal holdastuðulls (K) laxfiskaseiða eftir árgögnum í seiðamælingum á vatnasvæði Laxár í Leirársveit 
20. og 28. ágúst 2021. Fjöldi (Fj) seiða og staðalfrávik (St.dev) í hverjum hópi, auk meðaltals fyrir hverja tegund.   

 
 

0+ 1+ 2+ 3+ Samtals 0+ 1+ Samtals

Draghálsá 1 124 6,5 26,6 8,9 0,0 41,9 0,0 0,0 0,0

Kúvallará 2 106 7,5 17,0 8,5 0,0 33,0 5,7 0,9 6,6

Þverá 3 86 198,8 20,9 1,2 0,0 220,9 0,0 0,0 0,0

Glammastaðaá 4 118 0,0 16,1 5,1 1,7 22,9 0,0 0,0 0,0

Laxá 6 88 180,7 20,5 5,7 0,0 206,8 1,1 0,0 1,1

Laxá 6,8 128 64,8 35,2 10,9 1,6 112,5 0,0 0,0 0,0

Laxá 7,5 100 6,0 96,0 24,0 0,0 126,0 0,0 0,0 0,0

Laxá 8 207 34,3 9,2 2,4 0,0 45,9 0,0 0,0 0,0

Skarðsá 9 103 0,0 16,5 4,9 0,0 21,4 0,0 0,0 0,0

*1060 55,4 28,7 7,9 0,4 92,4 0,8 0,1 0,9Meðaltal stöðva

Vatnsfall Stöð nr
Svæði 

m
2

Lax Bleikja

Hornsíli

0+ 1+ 2+ Samtals Samtals

Draghálsá 1 124 10,5 1,6 0,0 12,1 0,0

Kúvallará 2 106 17,9 2,8 0,9 21,7 31,1

Þverá 3 86 39,5 2,3 0,0 41,9 0,0

Glammastaðaá 4 118 0,0 15,3 5,9 21,2 0,0

Laxá 6 88 40,9 1,1 0,0 42,0 18,2

Laxá 6,8 128 11,7 4,7 0,0 16,4 0,0

Laxá 7,5 100 23,0 3,0 0,0 26,0 1,0

Laxá 8 207 4,8 0,0 0,0 4,8 0,0

Skarðsá 9 103 10,7 7,8 1,0 19,4 0,0

Meðaltal stöðva *1060 17,7 4,3 0,9 22,8 5,6

Vatnsfall Stöð nr
Svæði 

m
2

Urriði

K Fj St.dev K Fj St.dev K Fj St.dev

0+ 1,09 411 0,15 0,98 6 0,09 1,12 136 0,30

1+ 1,02 334 0,08 1,02 1 1,09 41 0,15

2+ 1,04 103 0,10 1,02 9 0,04

3+ 1,14 4 0,06

Meðaltal 1,06 852 0,13 0,98 7 0,09 1,11 186 0,26

Lax Bleikja Urriði
Aldur

Myndir 

 
 1. mynd. Staðsetning rafveiðistöðva á vatnasvæði Laxár í Leirársveit í seiðamælingum árið 2021. 

 
 
 

 
 2. mynd.  Stangveiði á laxi í Laxá í Leirársveit frá 1984 – 2021. Lárétt lína sýnir langtímameðaltal (1984 – 2020).  

 3. mynd. Stangveiði á urriða í Laxá í Leirársveit frá 1984 – 2021. Lárétt lína sýnir langtímameðaltal (1984 – 2020). 

 
 
 

 
 4. mynd. Stangveiði á laxi og urriða í Laxá í Leirársveit árið 2021 tekin saman eftir vikum. 

 5. mynd. Hlutfall laxa af heildarveiði sem var landað (afli) annarsvegar og sleppt eftir veiði hinsvegar, í Laxá í 
Leirársveit 2010 ‐ 2021. 

 
 
 
 

 
 6. mynd. Stangveiði (lax og urriði) í Selósi og Þverá í Svínadal frá 2009 – 2021.  Láréttar línur sýna 
langtímameðaltöl lax og urriða frá 2009 – 2020. 

 7. mynd. Ganga laxfiska um fiskteljarann í Eyrarfossi frá 23. júní ‐ 1. október 2021 

 
 
 

 
 8. mynd. Lengdardreifing á göngu urriða (lengd=5,0*hæð) og lax (lengd=5,6*hæð)  um telarann í Laxá í 
Leirársveit árið 2021.  

 9. mynd. Uppsöfnuð ganga laxfiska um teljarann í Eyrarfossi sumarið 2021.  Brotnar línur sýna á hvaða tímapunkti 
helmingur fiska af heildargöngu hverrar tegundar/gerðar var genginn upp fyrir teljarann.  

 
 
 

 
 10. mynd. Seiðavísitala (fj/100 m2) allra árganga laxaseiða í rafveiðum á vatnasvæði Laxár í Leirársveit á árunum 
1993 – 2021. Lárétt lína sýnir meðaltals seiðavísitölu yfir tímabilið 1993 – 2020. 

 11. mynd. Seiðavísitala (fj/100 m2) laxaseiða (árgangar 0+, 1+, 2+ og 3+) í seiðamælingum á vatnasvæði Laxár í 
Leirársveit á árunum 1993 – 2021.  Lárétt lína er langtímameðaltal (1993 – 2020). Athugið mismunandi kvarða á 
y – ás. 

 
 
 

 
 12. mynd.  Seiðavísitala  (fj/100 m2)  allra  árganga  urriðaseiða  í  rafveiðum  á  vatnasvæði  Laxár  í  Leirársveit  á 
árunum 1993 – 2021. Lárétt lína sýnir meðaltals seiðavísitölu yfir tímabilið 1993 – 2020. 

 13. mynd.  Seiðavísitala  (fj/100 m2)  urriðaseiða  (árgangar  0+  og  1+)  í  seiðamælingum  á  vatnasvæði  Laxár  í 
Leirársveit á árunum 1993 – 2021.  Lárétt lína er langtímameðaltal (1993 – 2020).  

 

 
 14. mynd. Meðallengd laxaseiða (árgangar 0+, 1+, 2+ og 3+) í seiðamælingum á vatnasvæði Laxár í Leirársveit á 
árunum 1993 – 2021.  Lárétt lína er langtímameðaltal (1993 – 2020). 

 

 
 15. mynd. Meðallengd  urriðaseiða  (árgangar  0+  og  1+)  í  seiðamælingum  á  vatnasvæði  Laxár  í  Leirársveit  á 
árunum 1993 – 2021.  Lárétt lína er langtímameðaltal (1993 – 2020). 

Viðaukar 
Viðauki 1. Stangveiðin í Laxá í Leirársveit árið 2021, eftir veiðistöðum og tegundum. *Veiðistaðir í Laxá ofan 
fiskvegarins í Eyrarfossi.  

 
 
 
 
 

Veiðistaður (nr) Lax % Urriði % Bleikja % Hnúðlax %

‐1 0,0 3 2,8 0 0

0 12 1,4 2 1,9 0 0

1 9 1,1 0,0 0 0

2 13 1,5 0,0 0 0

3 5 0,6 0,0 0 0

4 103 12,1 8 7,5 0 0

5 64 7,5 7 6,6 0 1 100

6 3 0,4 0,0 0 0

7 0,0 0,0 0 0

8 0,0 0,0 0 0

9 0,0 0,0 0 0

10 40 4,7 2 1,9 0 0

11 21 2,5 2 1,9 0 0

12 0,0 1 0,9 0 0

13 10 1,2 0,0 0 0

14 9 1,1 0,0 0 0

15 4 0,5 0,0 0 0

16 50 5,9 5 4,7 0 0

17 46 5,4 3 2,8 0 0

18 8 0,9 0,0 0 0

19 14 1,6 1 0,9 0 0

20 23 2,7 1 0,9 0 0

21 150 17,6 19 17,9 0 0

22 7 0,8 1 0,9 0 0

23 9 1,1 1 0,9 0 0

24 7 0,8 0,0 0 0

25 32 3,8 4 3,8 0 0

26 24 2,8 3 2,8 0 0

27 9 1,1 2 1,9 0 0

28 18 2,1 5 4,7 2 100 0

29 22 2,6 1 0,9 0 0

30 13 1,5 3 2,8 0 0

*31 30 3,5 5 4,7 0 0

*32 23 2,7 5 4,7 0 0

*33 34 4,0 6 5,7 0 0

*34 5 0,6 0,0 0 0

*35 1 0,1 0,0 0 0

*36 32 3,8 16 15,1 0 0

Samtals 850 100 106 100 2 100 0

Viðauki 2. Lengdardreifing laxa úr stangveiðinni í Laxá í Leirársveit árið 2021. 

Viðauki 3. Lengdardreifing urriða úr stangveiðinni í Laxá í Leirársveit árið 2021. 

Viðauki  4. Rafveiðistaðir  í  vöktunarrannsóknum  á  vatnasvæði  Laxár  í  Leirársveit  árið  2021;  auðkenndir með 
númerum  og  gps  staðsetningu  (WGS  84  dd,ddddd°).  Staðsetning,  fiskvegar,  hitamælis  og  rennslismælis  er 
tilgreind.  

 

 
 
 
 
 
 
 
 
 
 
 
 
 
 
 
 
 
 
 
 

Stöð nr Vatnsfall Lýsing N° W°

1 Draghálsá Neðan við bæinn Dragháls 64,48105 ‐21,49880

2 Kúvallará Á móts við skemmu á Þórisstöðum 64,43607 ‐21,56059

3 Þverá Neðan við brú, keyrt inn á tún 64,45011 ‐21,53263

4 Glammastaðaá U.þ.b. 100 m ofan við brú.   64,44349 ‐21,58042

6 Laxá U.þ.b. 140 m neðan við affall Eyrarvatns 64,43182 ‐21,62883

6,5 Laxá F.n. Grjótá 64,42772 21,64796

7,5 Laxá F.n. Eyri 64,42696 ‐21,67980

8 Laxá Keyrt niður að veiðistaðnum Steinholtskvörn 64,41317 ‐21,78643

9 Skarðsá U.þ.b. 200 m neðan við veg.  64,42247 ‐21,77473

Laxá  Fiskvegur, teljari og hitamælir í Eyrarfossi 64,42836 ‐21,66126

Laxá  Miðfellsfljót ‐ rennslismæling 64,41656 ‐21,76343

